
Medieval animal husbandry in the Shu region 
(based on the materials from the Shari settlement)

The article focuses on the economic system of the Shu region during the Medieval period (11th–12th centuries). 
In particular, based on the analysis of osteological materials obtained from the medieval city of Shari, the economic 
relations and features of the everyday life of the population of that period are examined. The main aim of the 
study is to conduct a comprehensive archaeozoological analysis of the osteological materials discovered in 2025 
at the medieval settlement of Shari, as well as to comparatively evaluate the obtained results with materials from 
previously studied sites — the Aktobe (Stepninskoe) settlement and the Mahandy tortkul. The study analyzed the 
taxonomic composition of bone remains, the distribution of skeletal elements, the age structure of animals, the meat 
consumption estimates, as well as morphometric and morphological characteristics. In addition, a retrospective 
analysis of the obtained data was carried out, which made it possible to examine the continuity in the development 
of the economic system between the Medieval and ethnographic periods. The results of the study demonstrated 
that the archaeozoological materials of the Karakhanid-period sites, on the one hand, reveal the presence of 
common features, while on the other hand, they reflect regional differences. Within the osteological assemblage 
of domestic animals, bone remains of sheep/goats, cattle, horses, camels, donkeys, dogs, and cats were identified. 
In the collections obtained from large urban centers (Shari and Aktobe), a quantitative predominance of small 
ruminant bones was observed, whereas the tortkul-type site of Mahandy showed a relatively higher proportion 
of cattle remains. Despite the numerical dominance of small ruminant bones in the osteological assemblages, it 
was established that cattle played the leading role in the actual structure of meat consumption. Hunting activities 
were primarily oriented toward meat procurement, while materials from the Aktobe settlement also indicate the 
presence of fishing practices. A retrospective comparative analysis showed that from the Medieval period to the 
early 20th century, the number of small ruminants in the Shu region remained relatively stable, the proportion of 
horses was comparatively low, while the importance of cattle in the economic system gradually declined over time.

Source of funding: The work was prepared within the framework of a program-targeted funding of the 
Committee of Science of the Ministry of Science and Higher Education of the Republic of Kazakhstan for 2024–2026, 
BR24992939.

Шу өңірінің орта ғасырдағы малшаруашылығы 
(Шәрі қаласының материалдары бойынша)

Ұсынылған мақалада орта ғасырдағы (ХІ–ХІІ  ғғ.) Шу өңірінің шаруашылық жүйесі сөз болады. Оның 
ішінде ортағасырлық Шәрі қалаcынан табылған остеологиялық материалдарды талдау арқылы сол кезеңдегі 
экономикалық қатынастар мен тұрмыстық ерекшеліктерді жан-жақты қарастыру көзделеді. Зерттеудің 
негізгі мақсаты – 2025  ж. ортағасырлық Шәрі қаласынан табылған остеологиялық материалдарға кешенді 
археозоологиялық талдау жүргізу және алынған нәтижелерді бұрын зерттелген Ақтөбе (Степнинское) 
қаласы мен Маханды төрткүлі материалдарымен салыстырмалы түрде бағалау. Зерттеу барысында сүйек 
қалдықтарының таксономиялық құрамы, қаңқа элементтерінің таралуы, жануарлардың жас құрылымы, етті 
тұтыну көлемі, морфометриялық және морфологиялық ерекшеліктері талданды. Сонымен қатар алынған 
деректерге ретроспективті талдау жүргізіліп, ортағасырлық және этнографиялық кезеңдердегі шаруашылық 
жүйесінің даму сабақтастығы қарастырылды. Зерттеу нәтижелері Қарахан дәуіріне жататын ескерткіштердің 
археозоологиялық материалдарында бір жағынан ортақ белгілердің сақталғанын, екінші жағынан өңірлік 
айырмашылықтардың бар екенін көрсетті. Үй жануарларына тиесілі остеологиялық материалдардың 
құрамынан уақ мал, ірі қара, жылқы, түйе, есек, ит пен мысықтың сүйек қалдықтары анықталды. Ірі қалалық 
орталықтарды (Шәрі, Ақтөбе) зерттеу барысында алынған коллекцияларда уақ мал сүйектерінің сандық 
басымдығы байқалса, төрткүл типіндегі ескерткіште (Маханды) ірі қара сүйектерінің үлесі жоғары екендігі 
тіркелді. Остеологиялық материалдардағы уақ мал сүйектерінің сандық басымдығына қарамастан, нақты 
ет тұтыну құрылымында ірі қараның жетекші рөл атқарғаны айқындалды. Аңшылық негізінен ет бағытында 
дамыған, ал Ақтөбе қаласы материалдары балық аулау кәсібінің болғанын көрсетеді. Ретроспективті 
салыстырмалы талдау нәтижесінде орта ғасырдан ХХ ғасырдың басына дейін Шу өңірінде уақ мал санының 
тұрақты сақталғаны, жылқы үлесінің салыстырмалы түрде төмен болғаны, ал ірі қараның шаруашылықтағы 
маңызы уақыт өте біршама төмендегені анықталды.

Қаржыландыру көзі: Мақала ҚР ҒЖБМ Ғылым комитетінің 2024–2026  жж. арналған бағдарламалық 
нысаналы қаржыландыруы шеңберінде, ЖТН BR24992939 жобасы аясында дайындалды.

Средневековое животноводство Шуского региона 
(по материалам городища Шари)

В статье основное внимание уделяется хозяйственной системе Шуского региона в средневековый период 
(ХІ–ХІІ  вв.). В частности, на основе анализа остеологических материалов, полученных из средневекового 
города Шари, рассматриваются экономические отношения и особенности повседневной жизни населения 
этого времени. Основная цель исследования – проведение комплексного археозоологического анализа 
остеологических материалов, обнаруженных в 2025  г. на средневековом городище Шари, а также 
сравнительная оценка полученных результатов с  материалами ранее изученных памятников – городища 
Актобе (Степнинское) и торткуля Маханды. В ходе исследования проанализированы: таксономический 

состав костных остатков, распределение отделов скелета, возрастная структура животных, объемы 
мясного потребления, а также морфометрические и морфологические особенности. Кроме того, проведен 
ретроспективный анализ полученных данных, что позволило рассмотреть преемственность развития 
хозяйственной системы в средневековый и этнографический периоды. Результаты исследования показали, 
что археозоологические материалы памятников Караханидского времени, с одной стороны, демонстрируют 
наличие общих черт, а с другой – отражают региональные различия. В составе остеологического материала 
домашних животных идентифицированы костные остатки мелкого и крупного рогатого скота, лошади, 
верблюда, осла, собаки и кошки. В коллекциях, полученных при изучении крупных городских центров (Шари, 
Актобе), отмечается количественное преобладание костей мелкого рогатого скота, тогда как в торткуле 
(Маханды) фиксируется более высокая доля крупного рогатого скота. Несмотря на численное доминирование 
костей мелкого рогатого скота в остеологических материалах, установлено, что в структуре фактического 
мясного потребления ведущую роль играл крупный рогатый скот. Охотничий промысел был ориентирован 
преимущественно на получение мяса, тогда как материалы городища Актобе свидетельствуют также о 
наличии рыболовства. Ретроспективный сравнительный анализ показал, что начиная со Средневековья и 
до начала XX в. численность мелкого рогатого скота в Шуском регионе оставалась относительно стабильной, 
доля лошадей была относительно невысокой, а значение крупного рогатого скота в хозяйстве со временем 
несколько снижалось.

Источник финансирования: Статья подготовлена в рамках программно-целевого финансирования 
Комитета науки Министерства науки и высшего образования Республики Казахстан на 2024–2026  гг., ИРН 
проекта BR24992939.

Для цитирования: Шагирбаев М.С., Молдахмет А.А., Елеуов  М., Калдыбай  Ш.Б. Средневековое 
скотоводство Шуского региона (по материалам городища Шари). Археология Казахстана. 2026. № 2 (32). 
С. 251–275 (на каз. яз.).

1 Кіріспе
Ежелден адамзат өркениетінің қалыптасуы мен дамуы өзен алқаптарымен тығыз байланысты 

жүрді. Көне дәуірден бастап адамдар тіршілік етуге қолайлы, суы мол аймақтарды мекен етіп, 
алғашқы мәдени орталықтарды дәл осындай жерлерде құра бастады. Әсіресе ірі өзендердің 
аралығы егіншілікке, малшаруашылығына және сауда-саттыққа қолайлы болғандықтан, бұл 
өңірлерде өркениет ошақтары ерте қалыптасты. Мысалы, Тигр мен Евфрат, сондай-ақ Әмудария 
мен Сырдария аралығы адамзат тарихында ерекше орын алады. Осындай маңызды географиялық 
аймақтардың бірі – Шу мен Талас өзендерінің аралығы. Бұл жер табиғи ресурстарға бай, климаты 
қолайлы болғандықтан, ерте кезеңдерден бастап адамдардың тұрақты қоныстанып, шоғырлануына 
әсер етті. Нәтижесінде бұл өңірде көптеген қалалар мен елді мекендер пайда болып, олар уақыт 
өте келе ірі мәдени және экономикалық орталықтарға айналды. Шу-Талас өңірі тек шаруашылық 
тұрғысынан ғана емес, сонымен қатар саяси маңызы бар аймақ ретінде де әлемдік өркениетке 
танымал. Мұнда орналасқан қалалар Ұлы Жібек жолы бойына жақын жатқандықтан, сауда мен 
мәдени байланыстардың дамуына өзіндік ықпалын тигізді.

Өңір тарихын зерттеуде археологиялық деректердің маңызы зор. Оның ішінде ортағасырлық 
қалалардан табылған материалдар сол кездегі қоғамның тұрмыс-тіршілігі, шаруашылығы мен 
мәдениеті туралы нақты ақпарат береді. Осындай археологиялық материалдарға бай ескерткіштердің 
бірі – ортағасырлық Шәрі қаласы.

Ортағасырлық Шәрі қаласы – Жамбыл облысы, Мойынқұм ауданы, Көкжелек ауылынан 
солтүстік бағытта 3  км жерде орналасқан (1-сур). Географиялық координаттары E 44°16′49.97» 
N 73°19′27.53». Қала оңтүстік және солтүстік алаңнан тұрады. Жобасы төртбұрышты болып келген 
оңтүстік алаңының көлемі 320–340×280–320 м, биіктігі 1,0–2,25 м, солтүстік алаңының көлемі 60–
180×320 м, биіктігі 1,0–1,2 м (2-сур).

Әл-Фараби атындағы Қазақ Ұлттық университетінің (ол кезде С.М. Киров атындағы КазМУ) 
археологиялық экспедициясы (М. Елеуов) 1989 ж. алғашқы болып ескерткіштің орнын анықтады 

[ҚР ҒЖБМ ҒК АИ ҒА. 2135-іс]. Осы жылы экспедиция қызметкерлері Шу өзенінің төменгі ағысында 
барлау жұмыстарын жүргізіп, ортағасырлық Шәрі қаласының өмір сүрген кезеңін X–XIV ғғ. деп 
мерзімдеді [Свод 2002: 242–243, № 571, 573].

Қаратау археологиялық экспедициясы 1995 ж. Шәрі қаласында қазба жүргізіп, оның жоғарғы 
қабатынан ашылған құрылыстардың XV ғасырдың екінші жартысында болған өрттен бұзылғанын 
анықтап, бұл қала Қазақ хандығының алғашқы ордасы болуы мүмкін деген болжам жасаған 
[Елеуұлы 1996: 11].

«Археологическая экспертиза» ЖШС экспедициясы 2012 ж. ортағасырлық Шәрі қаласының 
жобасын түсірген [Свод 2012: 141–142].

«Ұлы көш жолымен» экспедициясы (М. Елеуов, А. Абдуалы) 2015 ж. Хантаудан Қазақ хандығы 
кезіндегі жеті қыстаудың орнын тауып, Керейдің қыстауында, ортағасырлық Шәрі қаласында және 
осы қаладан оңтүстік батыс бағытта 1 км жерде орналасқан кесенеде қазба жұмыстарын жүргізді 
[Ұлы көш жолымен 2015: 94–117].

Тұран археологиялық экспедициясы Шәрі қаласында қазба жұмыстарын 2025  ж. жүргізіп, 
оның әртүрлі бөліктерінде бірнеше барлау шұңқырларын салды. 2015  ж. ашылған құрылыс 
нысанына жақын жерге көлемді қазба жүргізді [Елеуов, Молдахмет 2026: 162–176].

1-сур. Шу өңіріндегі Қарахан кезеңі қалалары. Орындаған М.С. Шағырбаев
Рис. 1. Караханидские городища долины р. Шу. Исполнитель М.С. Шагирбаев

Fig. 1. Karakhanid urban settlements in the Shu River Valley. Prepared by M.S. Shagirbayev

2 Материалдар мен әдістер
2.1 Зерттеу әдістері
Ортағасырлық Шәрі, Ақтөбе қалалары мен Маханды төрткүлі Жамбыл облысы, Мойынқұм, 

Шу және Меркі аудандарында орналасқан [Жамбыл облысы... 2025]. Ескерткіштер орналасқан 
ландшафтылардың географиялық ерекшеліктері өзара жақын. Ескерткіштердің теңіз деңгейінен 
биіктігі 540–680 м. Археологиялық нысандардың бір-бірінен ара қашықтығы шамамен 60–160 км 
құрайды.

Шәрі қаласы бірнеше деңгейден тұратын, мәдени қабаты қалың ескерткіш [Жамбыл 
облысы... 2025: 69, 36-сур.]. Археозоологиялық материалдар 2–8 шурф-қазбалардың 1–3 қабатынан 
жинастырылған. 2009 ж. жүргізілген XI–XII ғғ. жататын мұнараның солтүстік шығысындағы 
және 2014 ж. ортағасырлық Ақтөбе қаласының шахристан бөлігіндегі қазбадан жинастырылған 
[Шәлекенов, Ақымбек 2010: 225–230; Akymbek, Baibugunov 2013: 1632; Ақымбек, Шагирбаев 2021: 
124]. Маханды төрткүлі алдыңғы қалалар секілді көпқабатты болмағанымен, бір хронологиялық 

2-сур. Ортағасырлық Шәрі қаласының ортофотосы. Орындаған Ә. Әлімбекұлы
Fig. 2. Orthophoto of the medieval settlement of Shari. Prepared by A. Alimbekuly

Рис. 2. Средневековое городище Шари. Ортофотоплан. Исполнитель А. Алимбекулы

ШАҒЫРБАЕВ М.С., МОЛДАХМЕТ А.А., 
ЕЛЕУОВ М., ҚАЛДЫБАЙ Ш.Б.

кезеңді қамтитын екі құрылыс қабатынан тұратын ескерткіш [Ақымбек Шағырбаев 2021а: 186, 
5-сур.]. Жануар сүйектері 2019–2020 жж. Оңтүстік Қазақстан кешенді археологиялық экспедициясы 
Шу отрядының (жет.: Е.Ш.  Ақымбек) жүргізген археологиялық қазба жұмыстары барысында 
табылған [Ақымбек, Шағырбаев 2021а: 188–190].

Остеологиялық коллекция қалыптасқан археозоологиялық әдістерге сәйкес зерттелді. Жануар 
сүйектерінің таксономиялық құрамын анықтауда Ә.Х.  Марғұлан атынд. Археология институты 
Зооархеология зертханасының эталон коллекциясымен салыстырмалы сараптама жасалды. Ешкі 
мен қойдың (әрі қарай: уақ мал) қаңқа элементтерін ажыратуда арнайы әдістемелік еңбектер 
пайдаланылды [Громова 1953; Zeder, Pilaar 2010; Zeder, Lapham 2010].

Үй жануарларының жас ерекшеліктері төменгі жақ сүйектердегі азу тістерді иекті жарып 
шығу реті және түтікшелі сүйектердің эпифиздерінің жетілу жағдайына негізделді [Silver 1969]. 
Уақ малдың төменгі жақ сүйектеріндегі азу тістердің окклюзионды бетінің қажалу үдерісі А.Grant-
тың зерттеу әдістеріне сәйкес талданады [Grant 1982: 92–93; fig. 2]. Аталған әдіс уақ малдың бүтін 
сақталған төменгі жақ сүйегіндегі азу тістердің окклюзонды бетінің қажалу үдерістерін талдау 
арқылы, нақты өмір сүрген айларын анықтап, оларды эмпирикалық зерттеу әдістері бойынша 
жинақталған уақ малдың оңтүстік өңірлердегі төлдеу мерзімдері туралы мәліметтермен салыстыру 
арқылы сарапталады [Қалдыбай 2024: 216–220; Шагирбаев, Сакенов 2023: 222].

Жануар сүйектеріндегі өзгерістер палеопатологиялық бағыттағы зерттеулерге [Рассадников 
2024] негізделіп жүргізілді. Сүйектердің өлшемдері А. Дриштің үлгісі бойынша жүзеге асырылды 
[Driesch 1976]. Үй жануарларының шоқтығы бойынша бойларының шамамен алғанда биіктіктерін 
анықтауда асықтарға арналған коэффициенттер мен метаподиялар бойынша әдістемелік еңбектер 
негізге алынды [Витт 1952: 172–173; Цалкин 1960: 119; 1961: 127; 1970: 161; Teichert 1975].

Ет өнімдеріне негізделген тамақтану рационын қалпына келтіру үшін РҒА Археология 
институты Жаратылыстану ғылымдары әдістері зертханасының арнайы әдістемесі қолданылды 
[Антипина 2013: 139]. Ет тұтынуды есептеу үшін шартты бірлік ретінде бір қойдың салмағы алынады. 
Е.Е. Антипина деректері бойынша, ересек қойдың тұтас қаңқа салмағы 30–50 кг аралығында, орта 
есеппен шамамен 40 кг болған. Ортағасырлық ірі қараның салыстырмалы түрде шағын болғанын 
ескерсек, сол кезеңде сиыр немесе өгіз, қойдан шамамен жеті есе, ал жылқы шамамен алты есе 
ауыр болған [Антипина 2005: 188]. Осы әдіс бойынша остеологиялық спектрдегі әртүрлі жануар 
түрлерінің сүйек үлестері олардың салыстырмалы салмақ коэффициенттеріне көбейтіліп, шартты 
ет тұтыну көлемі есептелді. Бұл көрсеткіштер салыстырмалы бірліктермен беріліп, әртүрлі 
ескерткіштер мен хронологиялық кезеңдердегі ет тұтынуды салыстыруға мүмкіндік береді.

3 Археозоологиялық зерттеу нәтижелері
3.1 Радиокөміртекті зерттеу нәтижелері 
Шәрі қаласындағы қазбадан алынған сүйек үлгісіне жүргізілген радиокөміртекті талдау 

нәтижелері көрсеткендей, ескерткіштің остеологиялық материалдары жинастырылған мәдени 
қабаты ХІІ  ғ. мерзімделеді (1-кесте). Археозоологиялық материалдары салыстырмалы түрде 
қарастырылып отырған ортағасырлық Ақтөбе (Степнинское) қаласы мен Маханды төрткүлі ХІ–
ХІІ ғғ. мерзімделген [Ақымбек, Шагирбаев 2021: 124; Ақымбек, Шағырбаев 2021а: 182].

1-кесте – Радиокөміртектік мерзімдеу көрсеткіштері («БАРНАС» ғылыми қызмет компаниясы, 
Вильнюс радиокарбон)

Table 1 – Radiocarbon dating indicators (UAB “BARNAS”, Vilnius Radiocarbon) 
Таблица 1 – Показатели радиоуглеродного датирования (Компания научных услуг «БАРНАС», 

Вильнюс радиокарбон)

Зертхана 
атауы Ескерткіш атауы 14C жасы, 

ж.б. 1σ (68,3%) 2σ (95,4%)

FTMC-
TU77-2 Шәрі қаласы 925±29

31,7% 1045–1085calAD
7,4% 1093–1105 calAD
29,2%1121–1163 calAD

91,7% 1033–1179 calAD
3,7% 1190–1205 calAD

FTMC-
TU77-3 Шәрі қаласы 857±35 68,3% 1161–1227calAD 8,1%  1049–1082calAD

87,4% 1151–1269calAD

3.2 Жануар түрлерінің құрамы
Ортағасырлық Шәрі қаласының археозоологиялық материалында үй жануарларының 

сүйектері негізгі (99%) бөлікті құрайды. Оның ішінде уақ мал сүйектері бірінші орында (47%), 
ірі қара сүйек саны бойынша екінші (31%), ал жылқы сүйектері үшінші (19%) орында. Аздаған 
мөлшерде түйе, есек және иттің қаңқа қалдықтары анықталды. Қарахан дәуірі ескерткіштерімен 
салыстырмалы талдау, үй жануарларының құрамында ұқсастықтар мен айырмашылықтар бар 
екенін көрсетіп отыр (2-кесте). Біріншідан барлық ескерткіштерде үй жануарларының қаңқа 
қалдықтары басым. Сонымен бірге Шәрі және Ақтөбе қалаларында уақ мал сүйектері көп 
кездессе, Маханды төрткүлінде ірі қараның сүйектері басым екенін байқаймыз. Уақ малдың ең 
көп үлесі Ақтөбе қаласына тиесілі (85%), керісінше жылқы үлесі аз анықталған (4%). Ірі қара 
үлесіндегі ұқсастықтар Шәрі қаласы мен Маханды төрткүлінде байқалады. Екі ескерткіште де 
аталған жануардың пайыздық көрсеткіштері 48%–35% аралығында. Түйенің қаңқа қалдықтары 
үш ескерткіште де өзара бірдей. Алайда Шәрі қаласында есек сүйектері басым. Бұл жануардың 
қаңқа сүйектері Ақтөбе қаласынан анықталмаса, Маханды төрткүлінен бір дана төменгі жақ сүйек 
бөлшегі табылған [Ақымбек, Шағырбаев 2021а: 197, 3–4-кесте]. Үй жануарларының құрамында 
Ақтөбе қаласынан табылған мысық сүйектері ерекше назар аудартады. Барлық сүйектер бір 
жануарға тиесілі. Қаңқа элементтерін буын ойысы мен акрамионы сақталған – жауырын, буын 
ұршығы сақталған – жамбас сүйегі, бүтін сақталған 2 дана тоқпан жілік, 1 дана сан жілік және 
1 дана асықты жілік құрайды. Қаңқа элементтерінде ешқандай патологиялық өзгерістер (кеміру, 
мүжілу, сыну) байқалмайды [Ақымбек, Шагирбаев 2021: 132, 1-кесте].

2-кесте – Шу өңірі ескерткіштеріндегі үй жануарларының түрлік құрамы
Table 2 – Species composition of domestic animals at archaeological sites of the Shu Region

Таблица 2 – Видовой состав домашних животных в памятниках Шуского региона

Түр
Қала Төрткүл 

Шәрі Ақтөбе Маханды
XI–XII ғғ. XI–XII ғғ. XI–XII ғғ.

Үй жануарлары
Уақ мал – Ovis et Capra 0/0

209/16
420/31

589/46
109/8

149/14Қой – Ovis aries 206/13 143/12 32/4
Ешкі – Capra hircus 3/3 26/3 8/2
Ірі қара – Bos taurus 140/4 73/9 190/12
Жылқы – Equus caballus 83/2 29/4 88/4

ШАҒЫРБАЕВ М.С., МОЛДАХМЕТ А.А., 
ЕЛЕУОВ М., ҚАЛДЫБАЙ Ш.Б.

Түйе – Camelus bsctrianus 9/2 7/1 9/2
Есек – Equus asinus 5/2 0/0 1/1
Ит – Canis familiaris 1/1 1/1 7/1
Мысық – Felis catus 0/0 6/1 0/0

Жиыны 447/27 705/62 444/34
1596/123

Жабайы жануар
Ақбөкен – Saiga tatarica 6/2

Түрге дейін анықтауға келмейтін сүйектер

Сүтқоректі Ірі жануар 0 176/59% 172/65%
Ұсақ жануар 0 122/41% 93/35%

Кеміргіштер – Rodentia 0 1 0
Балық – Pisces 0 1 0

Барлығы 453 1005 709
2167

3.3 Үй жануарларының қаңқа бөліктері
Қарахан дәуіріндегі ескерткіштердің барлығында уақ малдың қаңқа бөліктерінің құрамында 

аяқтың проксимальды және кеуде сүйектері басым (3-кесте). Жеке ескерткіштер ішінде Шәрі 
қаласы аталған екі қаңқа бөлігінің толық басымдығымен ерекшеленеді. Бас сүйек сынықтары 
мен аяқтың төменгі бөлігі сүйектерінің мөлшері өзара жақын (10%–8%). Ақтөбе қаласында кеуде 
бөлігі мен бас сүйек сынықтарының арасында аса көп айырмашылық байқалмайды (8%) және 
бас сүйек бөлшектері мен аяқтың төменгі бөлігінің элементтерінің (сирақ, карпальды, тарзальды, 
тұсамыс, топай, тұяқ және т.б.) мөлшері бірдей. Дегенмен, аяқтың «етті бөліктерінің» үлесі екі есе 
көп. Маханды төрткүлінде ірі қараны бөлшектеу әдістерінің өзгеше болғаны байқалады. Мұнда 
негізінен жамбас, сан жілік, асықты жілік, жауырын, тоқпан жілік секілді дененің ең етті бөліктері 
сүйектерінің мөлшері көп анықталса, бас сүйек, кеуде бөлігі және аяқтың төменгі элементтері өзара 
шамалас. Ескерткіштер арасындағы ортақ ұқсастық – уақ мал мүйіздерінің кездесуі. Алайда Ақтөбе 
қаласынан табылған уақ малдың мүйіздері қалған екі ескерткіштен 3–4 есе көп (17 дана).

3-кесте – Уақ малдың қаңқа бөліктерінің құрамы, %
Table 3 – Proportion of skeletal elements of Sheep and Goats, %

Таблица 3 – Соотношение отделов скелета МРС, %

Қаңқа бөліктері
Қала Төрткүл

Шәрі Ақтөбе Маханды
XI–XII ғғ. XI–XII ғғ. XI–XII ғғ. 

Мүйіз 2 3 2
Бас сүйек 10 15 17
Тістер 1 4 2
Кеуде бөлігі 40 23 20
Аяқтың проксимальды бөлігі 39 41 45
Аяқтың дистальды бөлігі 8 14 15
Сүйек, дана 209 589 149

2-кестенің соңы
End of table 2 

Окончание таблицы 2

Ірі қараның қаңқа бөліктерінің құрамында ескерткіштер бойынша айырмашылық үлкен 
(4-кесте). Егер Шәрі қаласында кеуде және аяқтың жоғарғы бөлігінің сүйектері басым болса, бас 
сүйек пен аяқтың төменгі бөлігінің сүйек мөлшері өзара бірдей, бірақ «етті бөліктерге» қарағанда 
4  есе аз. Мүйіз бен жеке тістердің саны бірдей. Ақтөбе қаласында кеуде сүйектері мен аяқтың 
төменгі бөлігінің элементтері өзара жақын. Ал проксимальды бөлік сүйектері шамамен 1,5–2 есе 
аз. Мұнда бас сүйектің ұсақ элементтері табылғанымен, жеке мүйіздер мен тістер анықталмады. 
Маханды төрткүліне алдыңғы екі қалаға ұқсамайтын ерекшеліктер кездесіп отыр. Мұнда кеуде 
сүйектері ең көп табылса, бас сүйек пен аяқтың проксимальды элементтерінің көлемі өзара жақын. 
Аздаған айырмашылықпен аяқтың төменгі бөлігінің сүйектері де бұл іріктеуге енеді. Жеке тістер мен 
мүйіздер салыстырмалы түрде көп емес. Үш ескерткіш арасындағы басты айырмашылық аяқтың 
дистальды бөліктері мен мүйіздердің көлемі бойынша. Шәрі қаласында сирақ және фалангалар 
саны аз, бұл жануарды ескерткіш аумағында аз сойғанын көрсетуі мүмкін. Керісінше Ақтөбе қаласы 
мен Маханды төрткүлінде бұл бөліктердің мөлшері Шәрі қаласына қарағанда 2–4 есе көп. Яғни ірі 
қараны соңғы екі ескерткіштің аумағында көбірек сойып, бөлшектегенін растайды.

4-кесте – Ірі қараның қаңқа бөліктерінің құрамы, %
Table 4 – Proportion of skeletal elements of Cattle, %

Таблица 4 – Соотношение отделов скелета КРС, %

Қаңқа бөліктері
Қала Төрткүл

Шәрі Ақтөбе Маханды
XI–XII ғғ. XI–XII ғғ. XI–XII ғғ.

Мүйіз 1 0 1
Бас сүйек 9 8 20
Тістер 1 0 5
Кеуде бөлігі 34 40 43
Аяқтың проксимальды бөлігі 49 19 18
Аяқтың дистальды бөлігі 6 33 13
Сүйек, дана 140 73 190

Жылқының қаңқа бөліктерінің арасында ескерткіштер бойынша айырмашылық көп. Шәрі 
қаласында аяқтың «етті» бөліктері басқа іріктемелерден екі есе басым болса, кеуде, аяқтың төменгі 
бөлігі өзара шамалас (5-кесте). Бас сүйек пен тістердің де саны бірдей. Ақтөбе қаласында жылқы 
аяғының «етті бөліктері» 63% көрсетті. Екінші орында – кеуде сүйектері. Жеке тістер қазба барысында 
анықталмаса, бас сүйек сынықтары сирек табылған. Дегенмен, Ақтөбе қаласындағы жылқы 
сүйектерінің аздығына байланысты түсіндірулер алдын ала беріліп отыр. Маханды төрткүлінде кеуде 
және аяқ сүйектерінің (проксимальды-дистальды) мөлшері өзара жақын. Сонымен бірге бас сүйек 
сынықтары мен жеке тістер аз мөлшерде табылған. Үш ескерткіштен табылған жылқы сүйектері 
санының аздығы, аталған жануардың тұтас денесін бөлшектеу әдістерінің ескерткіш арасындағы 
қандай да бір айырмашылықтарын көрсетуде жеткіліксіз болып отыр. Алдын ала қорытындыларға 
сүйенсек, аяқтың төменгі бөлігіндегі ұсақ элементтердің кездесуі, жылқыны ескерткіш аумағында 
сойып, денесін бөлшектегенін аңғартады.

5-кесте – Жылқының қаңқа бөліктерінің құрамы, %
Table 5 – Proportion of skeletal elements of the Horse, %

Таблица 5 – Соотношение отделов скелета лошади, %

Қаңқа бөліктері
Қала Төрткүл

Шәрі Ақтөбе Маханды
XI–XII ғғ. XI–XII ғғ. XI–XII ғғ. 

Бас сүйек 6 4 8
Тістер 4 0 3
Кеуде бөлігі 21 26 38
Аяқтың проксимальды бөлігі 45 63 23
Аяқтың дистальды бөлігі 24 7 28
Сүйек, дана 88 29 88

3.4 Үй жануарларының жас ерекшеліктері
Қарахан дәуіріндегі қала тұрғындарының үй жануарларын малшаруашылығында пайдалану 

бағыттарын анықтауда, тұяқтылардың жас ерекшеліктеріне талдау жүргізу маңызды. Жақ 
сүйектердегі азу тістерді өсу реті бойынша талдау үй жануарларының сойылған/өлген кездегі жас 
ерекшеліктері әртүрлі болғанын көрсетіп отыр.

Уақ мал. Шәрі қаласында қой-ешкілердің басым бөлігі екі жастан асқаннан кейін сойылған. 
1–2 жас аралығында сойылған жануардың мөлшері алдыңғы көрсеткіштен екі есе аз, ал бір жасқа 
дейінгі сойылған немесе өлген жануар өте сирек. Қала аумағында жас немесе жаңа туған қозы-
лақтың сүйек қалдықтары кездеспеді. Ақтөбе қаласында да екі жастан асқан ересек жануарлар 
көбірек сойылса, одан екі есе аз мөлшерде 1–2 жас аралығындағы қой-ешкілер етке пайдаланылған. 
Жас және жартылай ересек жануарлардың мөлшері өзара бірдей (6-кесте). Маханды төрткүлінде 
басқа қалаларға қарағанда уақ малдың сойылған кездегі жас мөлшері мүлдем басқа көрініске ие. 
Мұнда жануарлардың жартысы жас шағында өлсе, қалған жартысы екі жастан асқанда сойылған. 
Үш ескерткіш тұрғындары уақ малды шаруашылықта пайдалануда әртүрлі бағыт ұстанғанын 
байқаймыз. Шәрі қаласы үшін тұрғындар уақ малды ересек жасқа дейін шаруашылықта ұстап, қартая 
бастағанда ғана етке сойған. Ақтөбе қаласының тұрғындары да осы жағдайды қайталайды, алайда 
өте жас жануарлардың да сүйектерінің кездесуі, аталған жануардың табиғи жағдайда өлуін жанама 
түрде растайды. Маханды төрткүлінде уақ мал шаруашылығы тері-жүн өнімдерін қамтамасыз 
етумен байланысты дамыған секілді. Жас жануар сүйектерінің кездесуі, жануарлардың табиғи 
өлімімен байланысты болуы мүмкін. Сонымен бірге жас қозы-лақтың сүйектері тұрғындардың 
төрткүл аумағында ерте көктемде қоныстанғанын айғақтайды.

Ірі қара. Ірі қараның жас ерекшеліктері Шәрі қаласы мен Маханды төрткүлінде ұқсас, яғни 
екі ескерткіш тұрғындары жануарды сүт өнімдерімен қамтамасыз етумен байланысты пайдаланған. 
Шәрі қаласында жас және жартылай ересек жануар сүйектері анықталмады. Маханды төрткүлінде 
керісінше уақ мал секілді тым жас жануарлардың сүйектері табылған. Жалпы Маханды төрткүлінде 
уақ мал мен ірі қара төлдерінің ерте жаста (3–6 ай) өлу көрсеткіші жоғары. Ақтөбе қаласында ірі 
қараның басым бөлігі 1,5–2,5 жас аралығында, яғни «ет өнімі» үшін сойылған.

Жылқы. Аталған жануар сүйектері аса көп емес. Барлығы үш ескерткіштен кемінде алты 
жануар анықталды. Оның ішінде Шәрі қаласында ересек және кәрі жылқылар сойылса, Ақтөбеде 
жас және жартылай ересек жылқылар етке пайдаланылған. Бұл жағдай Маханды төрткүлінде де 

қайталанады, тек ересек жылқы саны аздап басым. Шәрі тұрғындары жылқыны шаруашылықта 
ұзақ пайдаланса, Ақтөбе тұрғындары жануарды ет өнімдері үшін көбірек пайдаланған. Маханды 
тұрғындары жылқыны шаруашылықта ет өнімі және басқа да жұмыс күші (мініс көлігі) ретінде 
қолданған.

6-кесте – Үй жануарларының жас ерекшеліктері, %
Table 6 – Age composition of domestic animals, %

Таблица 6 – Возрастной состав домашних животных, %

Ескерткіш
Уақ мал 

Жиыны, 
данаЖасы, ай (%%)

0-3 3-12 12-24 24 <
Шәрі 0 8 23 69 13
Ақтөбе 12 12 23 53 43
Маханды 50 0 0 50 8

Ескерткіш
Ірі қара 

Жиыны, 
данаЖасы, ай (%%)

0-6 6-18 18-28 28 <
Шәрі 0 0 25 75 4
Ақтөбе 0 22 67 11 9
Маханды 9 0 27 64 11

Ескерткіш
Жылқы 

Жиыны, 
данаЖасы, жыл (%%)

0 – 2 2 – 5 5 – 12 (15) 15 <
Шәрі 0 0 50 50 2
Ақтөбе 25 50 25 0 4
Маханды 25 25 50 0 4

Қойлардың төменгі бүтін жақ сүйектерінің альвеолярлы қатарындағы азу тістердің шайнау 
бетінің қажалу үдерістерін А.  Grant әдісі бойынша [Grant 1982: 92–93; fig.  2] талдауда олардың 
жас ерекшеліктерімен қатар, салыстырмалы түрде өлген немесе сойылған мезгілдері анықталды. 
Шәрі қаласынан табылған уақ малдың төменгі жақ сүйектерін (8 үлгі) талдау, жануарлардың басым 
бөлігінің жаз айларында сойылғанын растап отыр (3-сур., 1). Ал көктем және күз мезгілдерінде 
сойылған жануарлардың мөлшері шартты түрде өзара бірдей. Ескерткіш аумағында қысқы маусымда 
уақ малдың сойылмауын зерттеуге ұсынылған материалдардың аздығымен байланыстыруға болады. 
Салыстырмалы түрде қарастырылған Ақтөбе және Қарашық-2 қалаларында уақ мал (сәйкесінше 6 
және 43 үлгі) жылдың барлық мезгілдерінде сойылғанын көрсетіп отыр (3-сур., 2–3).

3.5 Модификациялық өзгерістер
Модификацияланған сүйектердің тобы үш ескерткіште де репрезентативті іріктемені құрайды. 

Аталған ескерткіштерді қоса алғанда, адам әсерінен өзгерген сүйектердің орташа үлесі 88%-ды 
құрап отыр (7-кесте). Ең жиі кездесетін өзгерістер бұл – шабу іздері. Аталған модификациялық 

ШАҒЫРБАЕВ М.С., МОЛДАХМЕТ А.А., 
ЕЛЕУОВ М., ҚАЛДЫБАЙ Ш.Б.

Шу өңірінің орта ғасырдағы малшаруашылығы 
(Шәрі қаласының материалдары бойынша)



Қазақстан археологиясы        № 2 (32) 2026262

3-сур. Шу өңірінің ортағасырлық ескерткіштеріндегі жылдың әртүрлі маусымдарында сойылған уақ малдың 
сандық арақатынасы (%): 1 – Шәрі; 2 – Ақтөбе (Степнинское); 3 – Қарашық-2; А – қыс; В – күз; С – жаз; 

D – көктем. Орындаған: М.С. Шағырбаев
Рис. 3. Соотношение количества (%) мелкого рогатого скота, забитого в разные сезоны года, 

в средневековых памятниках Шуского региона: 1 – Шари; 2 – Актобе (Степнинское); 3 – Карашык-2; 
A – зима; B – осень; C – лето; D – весна. Исполнитель: М.С. Шагирбаев

Fig. 3. Proportion (%) of small ruminants slaughtered in different seasons of the year at medieval sites 
of the Shu Region: 1 – Shari; 2 – Aktobe (Stepninskoye); 3 – Karashyk-2; A – winter; B – autumn; C – summer; 

D – spring. Prepared by M.S. Shagirbayev

өзгеріс жануар денесін тағамға пайдалану әрекетінен қалғанын білдіреді. Бұл топқа кесу іздері де 
жатады. Яғни зерттеліп отырған остеологиялық материалдардың басым бөлігін «тағам қалдықтары» 
тобына жатқызамыз. Аздаған мөлшерде өртенген және металл іздері (жасыл түс) сақталған сүйек 
қалдықтары анықталып отыр. Өзгеріске түскен сүйектердің ішінде иттің мүжуімен байланысты 
өзгерген сүйектер тобы да маңызды бөлікті құрайды (4-сур, 1–7). Жалпы модификацияланған 
сүйектердің ішінде адам әсерінен өзгерген сүйектер саны жануар тарапынан өзгерген элементтерге 
қарағанда бірнеше есе көп.

7-кесте – Модификацияланған сүйектердің арақатынасы
Таблица 7 – Соотношение модифицированных костей

Table 7 – Proportion of modified bones

Модификациялық өзгерістер Шәрі Ақтөбе Маханды 
абс. % абс. % абс. %

Кесу іздері 19 12 21 20 11 22
Шабу іздері 110 71 70 65 30 60
Металл іздері 1 1 0 0 0 0
Өртенген сүйектер 5 3 0 0 1 2
Мүжілген сүйектер (ит) 18 12 12 11 6 12
Өңделген сүйектер 2 1 4 4 2 4

Жиыны 155 100 107 100 50 100
312

Адам әсерінен өзгерген 137 88% 95 89% 44 88%
Жануар әсерінен өзгерген 18 12% 12 11% 6 12%

3.6 Патологиялық өзгерістер
Патологиялық өзгерістерге ұшыраған қаңқа қалдықтары аса көп емес. Дегенмен, жеке 

тоқталуды қажет ететін патологиялық ауытқушылықтар кездеседі.
Уақ мал. Аталған жануарға тиесілі қаңқа элементтерінің ішінде тіс-жақ жүйесінің 

патологиялары анықталды. Мысалы, Шәрі қаласынан табылған қойға тиесілі оң жақ төменгі жақ 
сүйектің альвеолярлы қатарында бірінші премоляр тісі (рм2) редукцияланған (5-сур., 1). Ешкіге 
тиесілі оң жақ төменгі жақ сүйекте жануар тірі кезде pm1-m2 тістері түсіп қалып, орнында сүйек 
тіні қайта қалыптаса бастаған (5-сур., 3). Ақтөбе қаласынан табылған қойдың оң жақ төменгі жақ 
сүйегінде үшінші премолярдың (рm3) окклюзионды беті қатты қажалып, тістердің дұрыс түйіспеуі 
кездеседі (5-сур., 4). Маханды төрткүлінен табылған уақ малға тиесілі бел омыртқалардың (L1-L2) 
денесінің вентральды бөлігі мен оның айналасында сүйек өсінділері (экзостоза) дамып, бастапқы 
анатомиялық пішінінің өзгеруіне әсер еткен (5-сур., 5–6). Буын беттері қатты деформацияланған 
және қажалуға ұшыраған (5-сур., 5.1–6.1).

Жылқы. Шәрі қаласынан табылған жылқыға тиесілі сол жақ кәрі жіліктің проксимальды 
буын бетінде 4-ші типті депрессия кездесті (5-сур., 7). Жылқы сүйектерінің ерекше назар аудартқан 
патология түрі, бас сүйектің шүйде бөлігінен анықталды. Мұнда шүйде айдаршығы мен бірінші 

4-сур. Ортағасырлық Шәрі қаласынан табылған жануар сүйектеріндегі жыртқыш жануардың (ит) мүжуінен 
қалған іздер: 1 – уақ малдың сан жілігінің дистальды эпифизі; 2 – ірі қараның өкше сүйегінің төмпегі; 

3 – ірі қараның артқы сирағының проксимальды шеті; 4 – ірі қараның топай сүйегінің дистальды эпифизі; 
5 – уақ малдың өкше сүйегінің проксимальды төмпегі; 6 – ірі қараның кеуде омыртқасы; 

7 – уақ малдың төменгі жақ сүйегі. Орындаған: М.С. Шағырбаев
Fig. 4. Gnawing marks of a carnivore (dog) on animal bone remains from the medieval city of Shari: 

1 – distal epiphysis of the femur of small ruminants; 2 – tuber calcanei of cattle; 3 – proximal end of the metatarsal 
bone of cattle; 4 – distal epiphysis of the first phalanx of cattle; 5 – tuber calcanei of small ruminants; 

6 – thoracic vertebra of cattle; 7 – mandible of small ruminants. Prepared by M.S. Shagirbayev
Рис. 4. Следы погрызов хищника (собаки) на костных остатков животных из средневекового города Шари: 

1 – дистальный эпифиз бедренной кости МРС; 2 –бугор пяточной кости КРС; 3 – проксимальный конец 
плюсневой кости КРС; 4 – дистальный эпифиз первой фаланги КРС; 5 – бугор пяточной кости МРС; 

6 – грудной позвонок КРС; 7 – нижняя челюсть МРС. Исполнитель: М.С. Шагирбаев

мойын омыртқасы (атлант) бірігіп кеткен. Мұнда шүйде сүйегінің айдаршықтары аймағында 
айқын сүйек өсінділері мен буын бетінің деформациясы байқалады (5-сур., 8). Яғни бірінші мойын 
омыртқа жануардың ерте жасынан бастап шүйде айдаршығымен бірігіп, анкилозға алып келген.

Ит. Маханды төрткүлінен табылған итке тиесілі төменгі жақ сүйегінде (mandibula) 
премолярлар қатарында бірінші (P1) және екінші (P2) премолярлар тістері ерте кезде түсіп қалып, 
бұрынғы тіс ұяшықтарының шекаралары жойылып, сүйек беті тегістелген және томпайған пішінге 
ие (5-сур., 2).

5-сур. Шу өңіріндегі ортағасырлық ескерткіштерден табылған жануар сүйектеріндегі патологиялық 
өзгерістер. Орындаған М.С. Шағырбаев

Fig. 5. Pathological changes in animal bone remains from medieval sites of the Shu Valley. 
Prepared by M.S. Shagirbayev

Рис. 5. Патологические изменения на костных остатках животных из средневековых памятников 
долины р. Шу. Исполнил: М.С. Шагирбаев

3.7 Ет өнімін тұтыну көлемі
Үй тұяқтыларының ет-сүт бағытында пайдаланылуы туралы қорытынды жалпы қабылданған 

археозоологиялық әдістемеге негізделеді. Жас жануарларды сою үлесі 40%-дан аспаған жағдайда 
түрдің ет немесе ет-сүт бағытында игерілгені болжанады [Рассадников 2019: 195]. Сонымен қатар 
остеологиялық спектрде ірі қара сүйектерінің басымдығы табындағы осы түрдің сандық үлесінің 
жоғары болғанын жанама түрде көрсетеді [Антипина 1997: 24; Рассадников 2019: 195].

Алайда Шу өңіріндегі Қарахан дәуірі ескерткіштерінің басым бөлігінде қой мен ешкі 
сүйектері жетекші орын алады, бұл уақ малдың сандық басымдығын айғақтайды. Дегенмен, ет 
тұтыну құрылымын талдауда сүйектер санының жоғары болуы әрдайым рациондағы нақты үлесті 
дәл айқындауға мүмкіндік бермейтінін көрсетеді.

Қарахан дәуірі ескерткіштерінен алынған «асүйлік қалдықтар» негізінен үш үй жануары – ірі 
қара, жылқы және уақ малдың тұтас қаңқасына тиесілі.

Уақ мал. Қой мен ешкінің ортағасырлық тұрғындардың ет тұтынуындағы үлесі айтарлықтай 
төмен, орташа мәні 24% құрайды. Үш ескерткіштің арасында Ақтөбе қаласында ғана уақ мал еті 
үш жануардың арасында 49% өсіп, тұрғындардың ет өнімін тұтынуда маңызы артқан. Маханды 
төрткүлінде уақ мал етінің көлемі ірі қалаға қарағанда әлдеқайда төмен (8-кесте).

Ірі қара. Шәрі қаласы мен Маханды төрткүлінде ірі қара етін тұтыну өте жоғары (56%–65%). 
Алайда Ақтөбе қаласында алдыңғы ескерткіштерге қарағанда екі есе аз (8-кесте). Соған қарамастан, 
қарахан дәуіріндегі ескерткіш тұрғындарының тағам рационында ірі қара еті маңызды болған.

Жылқы етінің үлесі орташа, бірақ айтарлықтай өзгермелі. Пайыздық көрсеткіштері Ақтөбе 
қаласында өте аз мөлшерде тұтынылғанын байқасақ, Шәрі қаласы мен Маханды төрткүлінде 
жылқы еті ірі қарадан кейін екінші орында болған.

Жалпы Шу өңірінің Қарахан дәуірі ескерткіштерінде ет тұтыну құрылымы ірі қара айналасында 
қалыптасқан, ал қой мен ешкі қосымша рөл атқарған. Жылқы етінің үлесі ескерткіштерге байланысты 
өзгермелі сипатта қалып отыр. Осы жерде археозоологиялық деректермен салыстыру маңызды 
заңдылықты көрсетеді. Сүйек қалдықтарының саны бойынша қой мен ешкі басым болғанымен, 
нақты ет тұтыну көлемі бойынша ірі қара жетекші орын алады. Бұл табынның сандық құрылымы 
мен шаруашылықтағы нақты басымдықтардың әртүрлі екенін айқындап отыр.

8-кесте – Шу өңірінің ортағасырлық қалаларындағы үй тұяқтыларының етін тұтынудың 
салыстырмалы көлемдерін есептеу, %

Table 8 – Calculation of the relative shares of domestic ungulate meat consumption in the Medieval Cities 
of the Shu region, %

Таблица 8 – Расчёт относительных объёмов потребления мяса домашних копытных 
в средневековых городах Шуского региона, %

Көрсеткіш Уақ мал Ірі қара Жылқы Сүйек, дана
Шәрі 14 56 30 432
Ақтөбе 49 38 13 691
Маханды 8 65 27 415

Жиыны, % 24 53 23 1538

3.8 Жануарлардың биологиялық ерекшеліктері
Қарахан дәуіріне жататын Шәрі және Ақтөбе ескерткіштерінен алынған остеологиялық 

материалдар негізінде үй жануарларының шоқтығы бойынша бойларының биіктігі 
реконструкцияланды. Оның ішінде уақ мал мен ірі қарада асықтарға, жылқыда метаподияларға 

өлшемдер жүргізілді. Уақ мал (қой-ешкі) бойынша Шәрі қаласында көрсеткіштер 72–78  см 
аралығында ауытқып, орташа 75 см құрайды (9-кесте). Ақтөбе қаласында бұл көрсеткіш төменірек, 
яғни 66–75 см аралығында ауытқиды және орташа 70 см тең (n=6).

Ірі қара бойынша Шәрі қаласынан алынған мәліметтер жануарлардың шоқтығы бойынша бой 
биіктігі 110–123 см (М=115 см) аралығында екенін көрсетеді.

Жылқы сүйектері аз мөлшерде тіркелгенімен, олардың морфометриялық көрсеткіштері 
В.О. Витт анықтамасына сәйкес [Витт 1952: 172–173] орташа және ортадан төмен көрсеткіштерге 
ие (Шәрі қаласында 128–136 см; Маханды төрткүлінде 136–144 см).

9-кесте – Үй тұяқтыларының шоқтығы бойынша бойларының биіктігі, см
Table 9 –Reconstruction of withers height of domestic ungulates, cm

Таблица 9 – Реконструкция высоты в холке домашних копытных, см

Ескерткіш
Шоқтығы бойынша бойларының биіктігі, см

Уақ мал / Қарахан дәуірі
n Lim M

Шәрі 5 72–78 75
Ақтөбе 6 66–75 70

Уақ мал / ХХ ғ. басы
Жетісу (аналық) 443 61–79 71
Жетісу (аталық) 51 71–84 76

Ескерткіш Ірі қара / Қарахан дәуірі 
Шәрі 3 110–123 115

Ірі қара / ХХ ғ. басы
Жетісу 181 105–117 111

Ескерткіш Жылқы / Қарахан дәуірі
Шәрі 1 128–136
Маханды 1 136–144

Жылқы / ХХ ғ. басы
Жетісу 402 120–144 132

4 Талқылау
Ортағасырлық қалалардың баламалану мәселесі археологиядағы пікірталасты бағыттардың 

бірі. Әсіресе Шу өңіріндегі ортағасырлық қалалардың тарихи-географиялық сәйкестігін анықтау 
жазба деректер мен археологиялық материалдарды кешенді түрде салыстыруды талап етеді. Осыған 
байланысты Шәрі қаласының баламалану мәселесі ғылыми талқылау аясында қарастырылады. 
В.В.  Бартольд Талас, Шу және Іле өзендері бойындағы ескерткіштерді зерттей отырып, өңірге 
қатысты жазба деректерді жан-жақты қарастырды. Соның негізінде ол көне қалалар мен елді 
мекендердің нақты орналасуын анықтап, оларды ғылыми тұрғыда баламалауға ұмтылды [Бартольд 
1966: 21–87]. Бұл бағыттағы зерттеулер кейінгі ғалымдардың еңбектерінде жалғасын тапты. Мәселен, 
Т.Н. Сенигова ежелгі Тараз бен оның маңындағы қалалардың VI–XVIII ғасырлар аралығындағы 
даму кезеңдерін қарастырып, қолөнер мен сауданың өркендеуін, қоғамдық қатынастар мен діни 

үдерістерді сипаттады. Сонымен қатар ол аталған аймақтағы қалаларды баламалау мәселесіне де 
ерекше назар аударды [Сенигова 1972: 57–80].

К.М.  Байпақовтың зерттеулерінде Оңтүстік Қазақстан, Талас, Шу және Іле өңірлеріндегі 
қалалардың зерттелу тарихы мен даму эволюциясы кеңінен қамтылып, олардың Ұлы Жібек 
жолымен байланысы және тарихи-географиялық ерекшеліктері жан-жақты талданды [Байпақов 
1986: 216; Байпаков и др. 2020: 10]. Осы тақырыпты онан әрі толықтыра түсетін еңбектердің 
қатарында Ю.А.  Зуев пен С.  Волиннің зерттеулерін атап өткен жөн. Зерттеушілер Шу-Талас 
өңіріндегі ортағасырлық қалаларға қатысты жазба деректерді жүйелеп, ғылыми айналымға енгізді 
[Зуев 1960: 87–96; Волин 1960].

Шу өңіріне қатысты аңыздық деректер де ғылыми пайымдаулармен ұштасады. Керей мен 
Жәнібек хандарға байланысты аңыздарда аталған екі қаланың орнын М.  Елеуов Шу өзенінің 
төменгі ағысындағы сексеуілді далада орналасқан Шәрі және Қойшыман қалаларымен баламалады 
[Елеуов 1998: 79–83; 2011]. Бұл пікір кейінгі зерттеулерде де талқыланып келеді. Сонымен қатар 
К.М.  Байпақов 1253  жылы Гильом де Рубрук сипаттаған Кинкет (Кинчат) қаласын дәл осы 
Шәрі қаласымен баламалауды ұсынған [Байпаков 2016: 56–57]. Алайда бұл тұжырым барлық 
зерттеушілер тарапынан бірдей қолдау таппады. Мәселен, Ә.Х.  Марғұлан Кинкетті Қаратаудың 
теріскейіндегі Құмкент қаласымен байланыстырып, баламалаған болатын [Маргулан 1950: 55]. Бұл 
пікірді бірқатар зерттеушілер, соның ішінде М.  Елеуов те орынды деп бағалайды [Елеуов 1998: 
174]. Соңғы жылдары Шәрі қалашығында жүргізілген археологиялық зерттеулер мен алынған 
материалдар осы мәселені қайта қарастыру керек екенін көрсетіп отыр [Жамбыл облысы… 2025: 
34–35]. Жиналған деректер алдыңғы болжамдардың кейбірін нақтылай түсуі ықтимал, сондықтан 
Қазақ хандығы дәуіріндегі қалаларға қатысты айтылған аңыздарға қайта көңіл бөліп, Шәрі 
қаласының баламалануына байланысты ғылыми талқылау болашақтағы тың деректерді күтеді.

Ортағасырлық Шәрі қаласының остеологиялық материалдарын Қарахан дәуірімен 
мерзімделетін ескерткіштермен салыстырмалы талдау нәтижелері ескерткіштер арасында 
ұқсастықтар мен айырмашылықтарды көрсетіп отыр. Үй жануарларының арақатынасы бойынша 
талдау Шәрі қаласында уақ мал сүйектерінің басымдығын (48%) көрсеткенімен, ұзын қорғанды 
Ақтөбе (Степнинское) қаласында аталған жануарлардың сүйек қалдықтарының үлесі екі есе көп 
(85%). Ал Маханды төрткүлінің шаруашылығында тұрғындар ірі қараны мақсатты түрде санын 
арттыруы мүмкін. Бұл пайымдауымыз төрткүлде ірі қара сүйектерінің басымдығымен қатар, ет 
тұтыну мөлшерін есептеуде де расталып отыр. Жалпы бұл көріністі Іле өңіріндегі қарахан дәуірі 
ескерткіштерінен де байқаймыз. Мысалы, Мұқры [Frachetti et al. 2010: 630–632] және Алмаарасан* 
(*М.С. Шағырбаевтың анықтамасы) қоныстарында да уақ мал сүйектері басқа үй жануарларына 
қарағанда 1,5–2 есе көп табылған. Уақ мал сүйектерінің басымдығы Қазақстанның оңтүстік 
өңіріндегі Қарахан дәуірі қалалары мен төрткүлдерінің археозоологиялық материалдарында да 
байқалады [Отчет… 2013: 10, табл. 3; Акымбек и др. 2025: 44–45, табл. 3; Ақымбек, Шагирбаев 
2021б: 79, 1-кесте; Ақымбек және басқ. 2024: 264, 2-кесте; Ақымбек, Шағырбаев 2022: 143, 2-кесте]. 
Алайда барлық ескерткіштерде биомасса тұрғысынан алғанда, ірі қараның еті басым болғанын 
көреміз.

Бұған дейін Қазақстанның оңтүстік өңірлеріндегі қола және ерте темір дәуірлерімен 
мерзімделетін қоныстар бойынша тұрғындардың ет тұтынуын есептеуге арналған бірқатар 
зерттеулер жүргізілген [Подушкин 2025: 161–162, табл. 13; Шагирбаев, Сиздиков 2025: 227, табл. 7; 
Ермолаева и др. 2024: 184, табл. 1; 2025: 163, табл. 6; Утубаев және басқ. 2025: 45–46, кесте 6; 
Chotbaev et al. 2025: 235–236, табл. 4]. Жарияланған деректерге сәйкес, тағам рационында ірі қара еті 
қой етінен бірнеше есе артық болғаны анықталса, жылқы еті біршама өзгермелі түрде қолданылған. 

ШАҒЫРБАЕВ М.С., МОЛДАХМЕТ А.А., 
ЕЛЕУОВ М., ҚАЛДЫБАЙ Ш.Б.

Шу өңірінің орта ғасырдағы малшаруашылығы 
(Шәрі қаласының материалдары бойынша)

Остеологиялық материалдардың құрамында түйе мен есек сүйектері аз мөлшерде 
анықталғанымен, ескерткіштер арасындағы мөлшері шамалас. Жас ерекшеліктері тұрғысынан 
да үлкен айырмашылық байқалмайды. Есек сүйектері «тағам қалдықтары» болмағанымен, 
шаруашылықтағы рөлі маңызды. Мұны Шу алқабымен көршілес, Талас өңіріндегі қаңлы дәуірі 
ескерткіштерінде (Бурнооктябрьск, Ақтөбе, Бақатөбе, Жайлаутөбе,) кездесуі айғақтайды. 
Ортағасырда аталған жануар сүйектерінің саны көбеймегенімен, ескерткіш бойынша (Тараз, 
Шаруашылық, Қаракемер-1, Ақыртас, Талапты, Жаргүл-3, Тамды және т.б.) таралуы артады 
[Акымбек и др. 2025: 44–45, табл. 3; Ақымбек, Шагирбаев 2021б: 79, 1-кесте; Ақымбек және басқ. 
2024: 264, 2-кесте; Ақымбек, Шағырбаев 2022: 143, 2-кесте].

Шу өңіріндегі малшаруашылығының даму динамикасын анықтау үшін Қарахан дәуіріндегі үй 
жануарларына тиесілі сүйек қалдықтардың пайыздық көрсеткіштері ХХ ғ. басында Түркістан облысы 
Әулиеата уезіндегі (ортағасырлық қалалар осы уезд аумағына кіреді – авт.) үй жануарларының сандық 
көрсеткіштерімен [Хозйство казахов ... 1980] салыстырмалы түрде талданды. Зерттеу нәтижесінде 
уақ малдың ортағасырдағы көрсеткіші мен ХХ ғ. басындағы нақты жануар үлесіне жақын екені 
анықталып отыр. Ірі қараның пайыздық көрсеткіштерінде үлкен айырмашылық байқалады. Қарахан 
дәуірінде аталған жануарға тиесілі сүйек қалдықтардың көрсеткіші 26% құраса, ХХ ғ. басында бұл 
жануардың табындағы үлесі 7% дейін төмендеген. Жылқының көрсеткіштері ортағасырда және 
ХХ ғ. басында да бірдей мәндерді көрсетіп отыр. Салыстырмалы зерттеу нәтижелері уақ малдың 
шаруашылықта маңызды бағыт болғанын айғақтайды. Ал ірі қараның маңызы ХХ  ғ. басында 
айтарлықтай төмендеген секілді. Жылқы шаруашылығы ортағасырдан бастап ХХ ғ. басына дейін 
бірқалыпты көрсеткішке ие.

ХХ  ғ. басындағы Жетісу өңірі бойынша статистикалық деректермен салыстыру Қарахан 
дәуіріндегі морфометриялық көрсеткіштердің жалпы алғанда ұзақ мерзімді тұрақтылыққа ие 
болғанын көрсетеді. Мысалы, ХХ ғ. басында аналық қойлардың шоқтығы бойынша бойларының 
биіктігі 61–79 см (орташа 71 см), аталықтарында 71–84 см (орташа 76 см) аралығында тіркелген 
[Добржанский и др. 1927: 23–225, табл. 3–4]. Бұл көрсеткіштер Қарахан дәуіріндегі мәндерге (70–
75 см) өте жақын, яғни уақ мал морфотипінің ғасырлар бойы айтарлықтай өзгеріске ұшырамағанын 
аңғартады. Ірі қара бойынша да ұқсас үрдіс байқалып отыр. ХХ ғ. басында орташа бойларының 
биіктігі 111  см болса, Қарахан дәуірінде бұл көрсеткіш 115  см-ге тең. Жылқыға қатысты ХХ  ғ. 
басындағы деректер кеңірек диапазонды қамтиды (120–144 см, орташа 132 см). Қарахан дәуіріндегі 
жеке сүйек өлшемдері бойынша жылқылардың бойларының (128–144 см) осы диапазонға толық 
сәйкес келуі жылқы тұқымдарының негізгі морфотиптері ұзақ уақыт бойы сақталғанын дәлелдейді. 
Зерттеу нәтижелері көрсеткендей, Қарахан дәуіріндегі үй жануарларының шоқтығы бойынша 
бойларының биіктігі этнографиялық кезеңдегі үй жануарларынан аса көп ерекшелене қоймайтыны, 
морфологиялық типтерінің жақын екенін байқаймыз.

Шу өңіріндегі ортағасырлық малшаруашылығының модельдерін анықтау үшін ХІХ  ғ. 
мен ХХ  ғ. басында осы өңірдегі дәстүрлі малшаруашылығы туралы деректерге ретроспективті 
талдау жүргізілді. Шу өңірі табиғи-географиялық тұрғыдан құмды-шөлейт белдеуде (шығысында 
Балқаш маңы құмдары, батысында Мойынқұм) орналасқандықтан, мұндағы малшаруашылығы 
жүйесі де өзіндік ерекшеліктерімен сипатталады. ХХ ғасырдың басындағы Меркі, Қарабалта 
және Шалдовар аймақтары бойынша жүргізілген зерттеулерде малды қорада ұстау тәсілі өте 
сирек қолданылғаны, керісінше, маусымдық алыс қашықтыққа негізделген жайылымдық жүйенің 
басым болғаны көрсетіледі [Переселенческое… 1910: 317–318]. Бұл жағдай шаруашылықтардың 
жазғы жайылым ретінде Орталық Қазақстанның кең далалық аймақтарын пайдаланғанын және 
көші-қон бағыттарының меридиандық сипат алғанын аңғартады. Сонымен қатар Шу аңғарының 

таулы бөліктерінде мал көшіру бағытының вертикальді үлгіде жүзеге асқаны байқалады. Өңірде 
биіктік белдеулер бойынша маусымдық көшу дәстүрі қазіргі уақытқа дейін сақталған. Аталған 
деректер ХХ ғасыр басындағы Әулиеата уезіне қатысты материалдармен де үйлеседі. Онда ортақ 
пайдаланылатын жайылымдардың бөлінуі шығыстағы Қырғыз (Александров) жотасы мен батыс 
және солтүстік-батыстағы Қаратау сілемдерінің географиялық орналасуына тәуелді болғаны 
жазылған. Осы екі тау жүйесінің ықпалымен көші-қон бағыттары салыстырмалы түрде қарапайым 
сипат алып, шаруашылықтар жыл мезгілдеріне байланысты солтүстіктен оңтүстікке және кері 
бағытта қозғалып отырған [Материалы… 1911: 118]. Салыстырмалы талдаулар Қарахан дәуірінде 
де осы бағыттағы көші-қонның жүзеге асқанын жоққа шығармайды. Бұны ескерткіштердің 
орналасқан ландшафтары да растайды. Маханды төрткүлі басқа қалаларға қарағанда оңтүстікте, 
таулы аймаққа жақын орналасқан.

К.М. Байпақовтың пікірінше, Талас өңіріндегі Өрнек қаласының тұрғын үй кешендерінің 
құрылымында мал ұстауға арналған арнайы аула-қоршау болуы отырықшы малшаруашылығының 
қалыптасқанын көрсетеді [Байпаков 2013: 232, 240]. Ә.Х.  Марғұлан төрткүл тәріздес қоныстар 
жатақтарға, яғни дәстүрлі малшаруашылығынан белгілі бір дәрежеде ажырап, кешенді 
шаруашылыққа (егіншілік, қорада мал ұстау, балық аулау) өткен малшыларға тиесілі болған 
деген ойды алға тартады [Маргулан 1950: 88–106]. Біздің ойымызша Маханды төрткүлінде де 
үй маңындағы малшаруашылық жүйесі қалыптасқан болуы мүмкін. Бұл пікірімізді төрткүлдің 
остеологиялық материалдары, оның ішінде ірі қара сүйектерінің басымдығы және ет тұтыну 
көлеміндегі ірі қара еті үлесінің жоғары болуы да жанама түрде растайды. Ақтөбе және Шәрі 
қалаларының шаруашылық жүйесі Маханды төрткүлінен өзгеше болған. Ақтөбе қаласы ұзын 
қорғанды ірі қалалар қатарына жатады. Сәйкесінше малшаруашылығының болжамды моделі үй 
маңындағы отарлы малшаруашылығы жүйесіне сәйкес келеді. Шәрі қаласы Шу өзенінің төменгі 
ағысында, құмды-далалы аймақта орналасқан. Мұнда да қора-жайылым жүйесі жүзеге асырылуы 
мүмкін. Дегенмен, жануар сүйектері мен шаруашылық жүйесінің арасында тікелей байланыс 
болмағандықтан, барлық ұсынылған модельдер болжамды сипатқа ие. Шаруашылықтың аралас 
сипатын уақ малдың төменгі жақ сүйектеріне жүргізілген талдаулар да айғақтап отыр. Ақтөбе 
және Қарашық-2 [Қалдыбай 2024: 216–220] қалаларында уақ мал жыл бойы қала аумағында 
болғанын көрсетті. Ал Шәрі қаласында жылдың суық мезгілінде сойылған уақ малдың төменгі 
жақ сүйектерінің табылмауын зерттеуге ұсынылған үлгілердің аздығымен байланыстырамыз. 
Алайда қала тұрғындары көктемнен күзге дейін аталған жануардың етін тұтынған.

5 Қорытынды
Ортағасырлық Шәрі қаласының археозоологиялық материалдарын Қарахан дәуірімен 

мерзімделетін басқа ескерткіштермен салыстырмалы талдау малшаруашылығы құрылымының 
ортақ белгілерімен қатар аймақтық ерекшеліктері бар екенін көрсетіп отыр. Үй жануарларының 
құрамында уақ мал сүйектерінің басымдығы барлық ескерткіштерге тән болса, ет тұтыну 
құрылымында ірі қара жетекші орын алған. Бұл сүйек қалдықтарының сандық үлесі мен нақты ет 
өнімін тұтыну арасында айырмашылықтың бар екенін дәлелдейді. Сонымен қатар салыстырмалы 
және ретроспективті талдауларға қарап, уақ малдың шаруашылықтағы маңызының тұрақты, ал 
ірі қара рөлінің уақыт өте өзгермелі сипатқа ие болғанын көреміз. Морфометриялық деректер 
үй жануарларының негізгі типтерінің ұзақ уақыт бойы айтарлықтай өзгеріске ұшырамағанын 
аңғартады.

Шу өңіріндегі ортағасырлық малшаруашылығы табиғи-географиялық жағдайларға 
бейімделген аралас сипаттағы жүйе ретінде дамыған. Жайылымдарды игеру маусымдық көші-қон 

арқылы, оның ішінде меридиандық және вертикальді бағыттар бойынша жүзеге асқан. Қалалар 
мен төрткүлдер арасындағы шаруашылықта айырмашылықтар байқалды. Маханды төрткүлінде 
үй маңындағы малшаруашылығының белгілері басым болса, Ақтөбе мен Шәрі қалаларында үй 
маңындағы және отарлы жайылым жүйесі дамыған.

